
IT-TEMPJU HU MIN JISMA’ L-KELMA TAR-RAGHAJ

II-Vangelu tal-lum hu interessanti hafna (Gw 10:22-30). Kienet id-Dedikazzjoni tat-Tempju,
jehidilna San Gwann, u kienet ix-xitwa. X’kienet din l-okkazjoni tad-Dedikazzjoni tat-
Tempju? Kienet wahda mill-festi kbar tal-Lhud. Ir-Rabbini jzommuha bhala t-tieni festa wara
l-festa tal-Gherejjex, il-festa tas-Sukkot. Il-festa tal-Gherejjex kienet issir fil-bidu tas-sajf,
wagqt illi din kienet issir fix-xitwa — fil-25 tax-xahar ta’ Kazlew, jew bejn wiehed u iehor qrib
il-Milied taghna. Ix-xahar ta’ Kazlew huwa x-xahar ta’ Dicembru. U x’kienu jfakkru 1-Lhud
permezz ta’ din il-festa? Kienu jfakkru meta fis-sena 164 Qk Guda 1-Makkabew kien rega’
rebah it-Tempju ta’ Gerusalemm. X’kien gara?

Madwar ghaxar snin qabel, Antijoku IV, li kien wiehed mid-dixxendenti ta’ Alessandru -
Kbir, mis-Sirja dahal fl-art ta’ Izrael, hakimha u pprova jdawwarha f’religjon tal-Griegi, fil-
mentalitd Ellenistika. Lit-Tempju ta’ Gerusalemm ghamlu tempju ddedikat lill-alla Zeus, li
huwa 1-alla 1-kbir fost il-hafna allat tal-Griegi. U jghidilna 1-Ktieb tal-Makkabej li ghamel xi
haga tassew kerha li tissejjah fl-Iskrittura l-aktar haga mistkerrha — abominju (ara 1 Makk
1:54). Ghaliex saret offerta fuq l-altar li s-soltu fuqu s-sacerdoti joffru s-sagrifi¢¢ju lil Alla,
Jahweh; saret offerta kbira lil dan l-alla Zeus, l-alla tal-Griegi. L-ewwel kien hemm wiehed
Azmonew jismu Mattatija illi beda bil-mod il-mod ixerred mill-gdid il-mentalitd Gudajka,
b’tali mod illi dan Guda 1-Makkabew, permezz ta’ armata li kienet maghmula minn nies li ma
kinux kapaci, irnexxielu jirbah mill-gdid lit-Tempju ta’ Gerusalemm u jerga’ jikkonsagrah,
proprju fil-25 tax-xahar ta’ Kazlew, jew ta’ Kizlew kif isejhulu 1-Lhud.

U f’din il-festa x’kienu jaghmlu 1-Lhud? Kienu jixeghlu mixeghla kbira. Kienu jixeghlu 1-
lampadarji 1-kbar illi kienu I-karatteristika tas-Sukkot, il-festa tal-Gherejjex. U allura 1-Lhud
permezz ta’ din il-festa regghu kkonsagraw it-Tempju lil Alla, regghu dahhlu I-mentalita ta’
religjon Gudajka fl-art ta’ Izrael. I1-Grieg Antijoku kien sahansitra ghamel ginnasju — parti
mit-Tempju kien biddlu f’post fejn isir il-glied, fejn iz-zghazagh Lhud u Griegi kienu
jitharrgu flimkien biex ikabbru s-sahha taghhom u jkunu dimostrazzjoni tal-potenza tal-gisem
kif jarawh u jimmaginawh il-Griegi.

Nistghu nghidu li ahna llum fis-seklu 21 geghdin nergghu xi ftit nghixu din il-mentalita. II-
kultura tar-religjon u tal-fidi gieghda kulma jmur timmaterjalizza u tissekolarizza ruhha. U
forsi ahna wkoll ghandna bzonn li nergghu nikkonsagraw mill-gdid it-tempju, imma bir-
riskju illi garrbu l-istess Lhud. Ghax meta kkonsagraw mill-gdid it-Tempju ta’ Gerusalemm,
x’ghamel Guda? Issegregah aktar, qatghu aktar min-nies, ghamlu aktar xi haga wehidha. Fejn
gabel fil-Qaddis tal-Qaddisin kien jidhol aktar minn darba fis-sena s-sacerdot, issa, minn
Guda 1-Makkabew ’il quddiem, is-sacerdot kien jidhol darba f’sena. Sintendi kienet reazzjoni
naturali u normali hafna ghal dak l-abominju li kien sar, dik id-dizordni li kienu ghamlu I-
Griegi fit-Tempju ta’ Gerusalemm.

U dan huwa r-riskju taghna wkoll, li Gesu fil-Vangelu tal-lum ihabbar, ixandar u jghallem
kontra tieghu. Ghaliex it-Tempju ta’ Gerusalemm kien prezenza ta’ Alla, kien id-dar tal-
poplu, imma l-poplu kien maqtugh ghalkollox minn Alla. Alla kien maqful fil-Qaddis tal-



Qaddisin, f’dan l-armarju ’1 gewwa nett, fil-kamra ta’ gewwa nett tat-Tempju, u n-nies u I-
poplu kienu maqtugha ghalihom. U dan huwa r-riskju li nistghu ngarrbu ahna wkoll illum.
Huwa riskju kbir illi 1-Knisja, il-fidi taghna tista’ ggarrab meta nistghu nimmaginaw b’mod
zbaljat illi 1-fidi hija maghmula ghal ftit nies, illi Alla mhux ta’ kulhadd, illi Alla huwa taghna
biss, ta’ dawk li ma ghandhomx x’jaghmlu, illi Alla lill-bniedem tal-lum ma jghidlu xejn.

U allura x’jigri? Jigri bil-maqlub ta’ dak li kien gara fi zmien Epifanju. X’ghamlu 1-Lhud?
Ezaltaw u ezaltaw u regghu ezaltaw it-tempju tal-gebel, ghax dik hija d-dar ta’ Alla, u kwazi
kwazi mhux aktar id-dar tan-nies, id-dar tal-poplu. Qatghu ghalkollox lil Alla mill-poplu.

Imma Gesti huwa 1-Messija, huwa Alla f’nofsna, Alla maghmul bniedem. Gest huwa t-
tempju 1-gdid, id-dar il-gdida ta’ Alla u tal-bniedem. U jixtieq Gesu illi ahna hutu wkoll
inkunu din id-dar il-gdida fejn jghammar Alla u wkoll fejn jghammar bil-hila u fil-milja
kollha tieghu l-bniedem. Nistaqsuh lil Gesti: Kemm se ddum taqlghalna qalbna! Ghidilna
jekk intix il-Messija jew le, ghidilna jekk intix id-dar ta’ Alla u d-dar tal-bniedem, ghidilna
jekk intix Alla maghmul bniedem f’nofsna. U Gesu ma jirrispondix direttament. Imma
jirrispondi b’mod indirett. Jirrispondi ghalija u ghalik. U jghidilhom lil-Lhud, kif jghid lilna:
“In-naghag tieghi jisimghu lehni”. U Gesu jaghmel sintesi bejn id-desakrazzjoni tal-Griegi u
s-sagralizzazzjoni esagerata illi ghamlu 1-Lhud tat-Tempju. U t-Tempju jerga’ jiehu l-identita
vera tieghu.

U x’inhi din is-sintesi? Hi meta Gesu gal li n-naghag tieghu jisimghu lehnu. Kif jien u int
inkunu tempju ta’ Alla u tempju tal-bniedem fil-milja tieghu? B’liema mod inti tkun bniedem
shih, u Alla jghammar fik bl-ikbar milja tieghu? B’liema mod Alla jista’ jinkarna fik? Imma
fija? Iva, fik! Int ukoll Messija. Int ukoll midluk — masah — biz-zejt tal-Grizma, biz-zejt tal-
Maghmudija. Inti wkoll prezenza ta’ Alla. Inti wkoll prezenza tal-bniedem. Imma kif se
nghixuha din?

Qalilna Gest fil-Vangelu: “In-naghag tieghi jisimghu lehni”. Kemm nisimghu lehnu. Kemm
nisma’ 1-Kelma ta’ Alla. U hekk inti ssir tempju, mhux biss ta’ Alla, imma anki tal-umanita.
U jkompli Gest: “In-naghag tieghi jisimghu lehni, u jiena naghrafhom”. Lil min jaghraf
Gesu? X’jigifieri li taghraf? Taghraf ifisser, fi kliem 1-Iskrittura, tidhol f’intimita kbira ma’ xi
hadd. Lil min jaghraf Gesu? Jaghraf lilna meta nisimghu l-kelma tieghu, minn fuq l-ambone,
fil-knisja, jew fid-dar taghna, jew fil-laqgha li fiha mmorru. Nippruvaw nixtarruha, inhalluha
tinzel mhux biss fil-widnejn taghna, imma fil-mohh taghna, fil-qalb taghna. Nippruvaw
inhalluha tohrog fl-ghazliet taghna, fid-decizjonijiet taghna. U b’dak il-mod ahna nsiru intimi
mal-persuna ta’ Gestl. Hu jaghraf lilna u ahna naghrfu lilu.

U kif ikompli Gest? “In-naghag tieghi jisimghu lehni, u jien naghrafhom, u huma jimxu
wargjja”. Is-sintesi tal-Knisja. Ahna li nisimghu l-kelma ta’ Gesu, li nidhlu f’relazzjoni
intima mieghu, u li allura nistghu nissejhu tassew dixxipli tieghu. Veri dixxipli tieghu. Nies li
jimxu wara l-Imghallem taghhom. U jkompli Gesu: “u jien naghtihom il-hajja” — il-hajja fil-
milja taghha, il-hajja mhux biss umana. Min jimxi wara Gesti huwa bniedem tassew, huwa
bniedem ta’ veru. Imma mhux biss, min jimxi wara Gesu ghandu l-ispirtu ta’ Alla fih, huwa
tempju ta’ Alla, kif galilna San Pawl. U mbaghad nistghu naghtu s-sinifikat ta’ veru lil dan it-
tempju tal-gebel. Ghaliex min jaghtihielu t-tifsira lill-gebel? Min jiddesakrah lill-gebel? Min
ma jhallihx aktar gqaddis? Jew min iqisu bhala d-dar vera ta’ Alla u d-dar vera tal-bniedem?
Min jekk mhux jien, jekk mhux int... jekk mhux il-mohh u 1-qalb taghna... jekk mhux il-mod
ta’ kif nirragunaw... jekk mhux il-mod ta’ kif inkunu dixxipli ta’ Gest?



Allura 1-festa taghna, il-festa ta’ din il-knisja, hija 1-festa ta’ kull wiehed u wahda minna.
Ejjew niggeddu, proprju f’dan l-ispirtu tas-smigh tal-Kelma. Ejjew nixxennqu ghas-smigh
tal-Kelma. Ser nibdew is-Sena Pastorali. Jalla kull dixxiplu jista’ jghid tassew dak li gal Gesu
ghan-naghag tieghu: “In-naghag tieghi jisimghu lehni”, jisimghu I-Kelma tieghu. Mhux ged
nghidha jien din, jew xi hadd mis-sacerdoti taghkom, imma jghidha Gesu. Jekk ahna rridu
nkunu naghag tieghu, irridu nisimghu lehnu. Ma hemmx mod iehor. Biex tkun naghga ta’
Gesll, biex tkun Kristjan, trid tisma’ lehnu. U hu jaghrafna u ahna naghrfu lilu. Nidhlu
f’intimita mieghu. U mhux biss. Nimxu warajh. Inkunu veri dixxipli tieghu. U hadd minna
ma jintilef, anzi jkollna I-hajja u 1-hajja bil-kotra.



